
Naleraq Pele Broberg

 

 

Pilersaarusiorneq aamma nunaminertat atorneqartarnerat pillugit Inatsisartut inatsisaat 

nr.17 17. november 2010-meersoq nutaamik eqaannerusumillu iluseqalersinnaaqqullugu 

apeqquteqaat aallaavigalugu oqallisissiaq. 

(Inatsisartunut ilaasortaq Aqqalu C. Jerimiassen, Atassut) 

 

Oqaaseqaat 

 

Oqallisissiamut pingaaruteqarutilimmut siunnersuuteqartumut qujanaq. 

 

Naleraq isumaqataavoq pilersaarusiorneq nunaminertanillu atuineq pillugu inatsit maanna 

sukumiisumik qimerloortariaqaleripput. 

 

Naleqqamiit oqallinneq tunngaviusumik kiffaanngissuseq, akisussaassuseq aammalu 

innuttaasut nammineq inuunerminnik ilusilersuisinnaatitaanerannik ataqqinninneq 

tunngatipparput. 

 

Ullumikkut aaqqissuussineq ima oqarpoq, innuttaasut sumiiffippassuarni namminneq 

illuutiminnik sananissamut, alliliinissamut imaluunniit pitsanngorsaanissamut 

annertoorujussuarmik suliarinninneq allaffissornerlu aqqusaaqqaartariaqartarlugit. 

Tamatumunnga peqatigitillugu inissianik amerlanerusunik pisariaqartitsineq, 

namminersortunit suliniuteqarnerunissaq aammalu imminut pilersorsinnaanerunissaq 

uteqattaarlugit eqqartortuarpagut. 

 

Tamakku imminnut ataqatigiinngillat. 

 

Naleqqamiit pilersaarusiornerup atorunnaarsinneqarnissaa kissaatiginngilarput. 

 

Soorunami ataqatigiissaarinissamut pisariaqartitsisoqartillugu pilersaarusiorneq 

ingerlassaaq. Sumiiffinni isumannaatsuunngitsuni sanaartortoqarnissaa imaluunniit 

aqqusernit, umiarsualiviit, imermik pilersuineq, innaallagiaq imaluunniit ataatsimut 

atortulersuutit allat pillugit isumannaanngitsuni pilersaarusiortoqarnissaa kimilluunniit 

kissaatigineqanngilaq. 

 

Kisianni aamma tamatta ilisimavarput Kalaallit Nunaat isorartuujusoq. 

Nuuk nunaqarfinnut sanilliukkaanni assigiinngitsorujussuupput. 

 

Nunaminertat sanaartorfigineqarsinnaasut amigaataaffiusut aammalu sumiiffiit 

inissaqarluarfiusut annertuumik assigiinngillat. 

 

Taamaattumik nunatsinni piffinni tamani pilersaarusiornernik assigiimmik ingerlatsinissaq 

tulluanngilaq. 

 

Naleqqamiit isumaqarpugut pilersaarusiorneq siullertut pingaarnertullu 

atorneqartariaqartoq nunaminertanik amigaateqartoqartillugu, aammalu inuit amerlasuut 

sumiiffiit taakku pillugit unammilleqatigiittillugit. 

 

Kisianni nunaqarfinni inuiaqatigiinnilu mikinerusuni, amerlanertigut inissaqarluarfiusuni, 

kiffaanngissuseq aallaaviusariaqarpoq. 

 

Ilaqutariit nunaminertami naleqquttumi illuliorusuppata imaluunniit illuutertik 

allilerusuppassuk, nalinginnaasumik tamanna pisinnaasariaqaraluarpaat qinnuteqarnermi 

sivisuumik ingerlanneqaratik aammalu kommunimit pisariaqanngitsumik sukumiisumik 

aqunneqaratik. 

 

Innuttaasut nammineq nunaanni tikeraartutut pineqassanngillat. 

 

Naalakkersuisut pilersaarusiornerup najukkami innuttaasut oqartussaaqataanerannik 

ersersitsineruneranik tunngavilersuutaat aamma maluginiarparput. 

 

Tunngavilersuut taanna kommunit kattunneqarnerisa kingorna 

attatiinnaruminaannerulersimavoq. 

 

sanilliullugit qitiusumit pisartut. Nunaqarfinni illoqarfinnilu mikinerusuni pissutsit pillugit 

aalajangiinerit qitiusumi allaffeqarfimmit ungasissumiittumit aalajangiiffigineqaraangata, 

tamanna qanimut oqartussaanermut (nærdemokrati) ajornakusoortitsivoq. 

 

Innuttaasut amerlasuut paarlattuanik misigisarpaat aalajangiinerit ungasinnerulersimasut. 

 

Taamaattumik Naleraq qitiusumik sukumiisumik aqutsinerup annikinnerulernissaa aammalu 

najukkani kiffaanngissuseqarnerunissaq kissaatigaa. 

 

Peqatigitillugu oqallisigineqarnissaa kissaatigaarput, nunaminertanik 

amigaateqartoqartillugu kina salliutinneqassanersoq. 



 

 

3 
 

 

innuttaasut najukkami najugallit siulliunneqarnissaat Naleqqamiit naapertuuttutut 

isigaarput. 

 

Suliffeqarfiit avataaneersut nunatsinni taamaallaat postboksimik imaluunniit allaffissornikkut 

najugassamik nalunaarsuinikkut “Kalaallit Nunaanni suliffeqarfittut” 

isigineqarsinnaassanngillat, piviusumik nunatsinni inuiaqatigiinnut, najukkamut, 

sulisoqarnermut imaluunniit ineriartortitsinermut attuumassuteqanngikkunik. 

 

Nunaminertanik pilerinartunik unammilleqatigiittoqartillugu, piviusumik najukkamut 

attuumassuteqarneq, ilumut najugaqarneq aammalu inuiaqatigiinni najukkamiittuni 

peqataaneq pingaartinneqarsinnaasariaqarput. 

 

Tamanna inuit mattunniarnerannik tunngaveqanngilaq. 

 

Tamanna najukkami ilaqutariit nammineq inuiaqatigiinni najukkaminni 

kingullinngortinneqannginnissaannik qulakkeerinnissamik tunngaveqarpoq. 

 

Aaqqissuussaanikkut pilersaarusiorneq naleqarnerulersitsigaangat kissaatigaarput, 

naleqarnerulersitsinngikkaangallu kiffaanngissuseq innuttaasunut utertinneqartartoq. 

 

Aaqqissuussineq, kommunip ataatsimut soqutigisat qulakkeertassagai, kisianni innuttaasut 

namminneq pigisaannik qanoq isikkoqassanersut pillugu smagsdommeritut inissisimanani. 

 

Aaqqissuussinerlu, nunaminertat killeqarpata inuit najukkamiittut salliutinneqartassapput. 

 

Naatsumik oqaatigalugu: 

 

Pisariaqarfiusuni pilersaarusioritsi, 

Inissaqarluarfiusuni kiffaanngissuseq tunniussiuk. 

 

Postboksimik adresseqarnerinnaq tunngavigalugu salliutinneqarsinnaaneq pinnagu, 

piviusumik najukkamut attuumassuteqarneq salliunneqartariaqarpoq. 

 

Tamanna Naleqqap isumaa malillugu eqqarsarluarnermik aamma inuiaqatigiinnik 

pitsaasumik ineriartortitsinermik tunngaveqarpoq. 

 

Qujanaq. 


